
Togra le haghaidh

RIALACHÁIN ÓN gCOMHAIRLE

lena leasaítear Rialachán (CE) Uimh. 1334/2000 lena mbunaítear córas Comhphobail 
chun onnmhairiú ítimí agus teicneolaíochtaí dé-úsáide a rialú 

(arna thíolacadh ag an gCoimisiún)

MEABHRÁN MÍNIÚCHÁIN

1. COMHTHÉACS AN TOGRA
Is é atá in ítimí dé-úsáide (lena n-áirítear bogearraí agus teicneolaíocht) ítimí sibhialta is féidir 
a úsáid chun críocha míleata. Bíonn siad faoi réir rialuithe más rud é go bhfuil siad le 
honnmhairiú ón Aontas Eorpach. Is é is aidhm leis na rialuithe sin, go háirithe, iomadú arm 
ollscriosta a chosc agus comhlíonann siad, go háirithe na cuspóirí a leagadh síos le Rún 1540 
ó Chomhairle Slándála na Náisiún Aontaithe a glacadh in Aibreán 2004.

D'fhonn a áirithiú go mbeidh an rialú sin go hiomlán éifeachtach agus go luífidh sé le 
ceangaltais na mBallstát ar leibhéal iltaobhach, tá gá le húdarú faoi Airteagal 3 de Rialachán 
(CE) Uimh. 1334/2000 chun ítimí dé-úsáide atá liostaithe in Iarscríbhinn I a onnmhairiú. 
Tá ceithre chineál údaraithe onnmhairíochta ann dá dtagraítear in Airteagal 6 de Rialachán 
(CE) Uimh. 1334/2000. Ar an gcéad dul síos, in Údarú Ginearálta Onnmhairíochta 
Uimh. EU001 ón gComhphobal dá dtagraítear in Airteagal 6 de Rialachán (CE) 1334/2000, 
cumhdaítear an chuid is mó d'onnmhairithe ítimí atá faoi rialú chuig seacht dtír (Stáit 
Aontaithe Mheiriceá, Ceanada, an tSeapáin, an Astráil, Nua-Shéalainn, an Eilbhéis, agus an 
Iorua). Ar an dara dul síos, i gcás gach onnmhaire eile a bhfuil údarú ag teastáil lena aghaidh 
faoin Rialachán, is faoi na húdaráis náisiúnta a fhágtar an cinneadh deiridh maidir le cé acu 
ceadúnas onnmhairíochta  náisiúnta, ginearálta, domhanda nó aonair (Airteagal 6(2)) a 
dheonú.

Is iad na Ballstáit a chruthaíonn na húdaruithe ginearálta onnmhairíochta náisiúnta agus tá 
siad bailí, i bprionsabal, ar fud an AE. Mar sin féin, in ainneoin cheanglais Airteagail 15 agus 
20 de Rialachán (CE) Uimh.1334/2000, tá easpa trédhearcachta sna Ballstáit maidir le raon 
feidhme agus coinníollacha úsáide údaruithe ginearálta onnmhairíochta náisiúnta agus maidir 
le liosta na n-onnmhaireoirí dá ndiúltaítear údaruithe ginearálta onnmhairíochta náisiúnta. Dá 
dheasca sin, bíonn gach seans ann go sárófar an Rialachán. Fágann sé sin go gcaitear le 
honnmhairí áirithe, ó thaobh cúrsaí rialála de, ar bhealach atá le leas gnólachtaí atá bunaithe i 
mBallstát ar leith ach atá le haimhleas, go pointe áirithe ar a laghad, gnólachtaí atá bunaithe i 
mBallstáit eile agus slándála náisiúnta na mBallstát sin; níl sé sin le leas an Chomhphobail ina 
iomláine. Tá an neamhréiteach sin idir na húdaruithe náisiúnta ina chúis deacrachta do 
chomhlachtaí atá bunaithe i roinnt Ballstát go háirithe. Chuir tríú tíortha agus an earnáil 
phríobháideach in aghaidh an ghnáis reatha ina gceadaítear cleachtais éagsúla i leith an 
onnmhaire chéanna.
I Nollaig 2006 mhol an Coimisiún Údaruithe Ginearálta Onnmhairíochta ón gComphobal 
(UGOC) a chruthú (COM(2006)828) féachaint an córas dlí a shimpliú, iomaíocht an tionscail 
a fheabhsú, agus cothromaíocht a bhaint amach d'onnmhaireoirí uile an Chomhphobail agus 
ítimí áirithe á n-onnmhairiú acu chuig cinn scríbe áirithe.  

2. COMHAIRLIÚCHÁN LEIS NA PÁIRTITHE LEASMHARA AGUS AN
MEASÚNÚ IARMHARTA

Ó tharla go bhfuil gníomhaíocht reachtaíochta atá 'caol' ag teastáil i réimse rialuithe 
onnmhairíochta i leith ítimí dé-úsáide (rud nach dócha éifeacht mhór a bheith aige lasmuigh 
de chóras na n-earraí dé-úsáide), rinneadh comhlairiúchán spriocdhírithe ar oifigigh 
cheadúnúcháin na mBallstát faoi chuimsiú fhoghrúpa na Meithle ar Earraí Dé-Úsáide maidir 
le UGOCanna a bunaíodh faoi Úachtaránacht na Gearmáine mar fhreagairt ar thionscnamh 
thuasluaite an Choimisiúin. Tháinig an grúpa le chéile den chéad uair an 20 Márta 2007.

Ní chuireann an tionscnamh seo aon ualach nua riaracháin ar ghnólachtaí ós rud é go 
gceadaíonn sé d'onnmhaireoirí atá bunaithe in aon Bhallstát ítimí sonracha rialaithe a 
onnmhairiú gan aon oibleagáid riaracháin a bheith orthu cur isteach ar údarú  (údarú aonair ná 
domhanda) roimh an onnmhairiú ar chuntar go bhfuil an lastas agus na cinn scríbe incháilithe 
agus go bhfuil na coinníollacha á gcomhlíonadh. Is é is aidhm don tionscnamh seo ionstraim 
atá níos cuimsithí ná na húdaruithe náisiúnta, agus a bheidh bailí ar fud an AE, a chur ar fáil 
d'onnmhaireoirí.

Ó tharla nach bhfuil aon bhaint dhíreach idir Cóid Chomphobail agus na hearraí a bhfuil 
tuairisc orthu sa Rialú Dé-Úsáide, níl ach fíorbheag staitisticí le fáil, rud a d'fhág gur 
dhodhéanta éifeacht an tionscnaimh a thomhas. Mar sin féin, níl aon amhras ach go mbeidh 
dea-éifeacht oibríochtúil ag an tionscnamh seo ar onnmhaireoirí, nach mbeidh aon 
drochéifeacht aige ar leibhéal an AE agus nach mbeidh aon mhór-éifeacht eacnamaíoch, 
shóisialta ná chomhshaoil aige ar aon ní lasmuigh de chóras na n-earraí dé-úsáide.

Tá raon feidhme an dréacht-togra leathan go leor: cumhdaíonn sé an chuid is mó dá bhfuil 
cumhdaithe faoi láthair ag údaruithe ginearálta onnmhairíochta náisiúnta sna seacht mBallstát 
ina gcuirtear i bhfeidhm údaruithe den chineál sin (an Ríocht Aontaithe, an Fhrainc, an 
Ghearmáin, an tSualainn, an Ísiltír, an Iodáil, agus an Ghréig). Go deimhin, ní bheidh 
breisluach ag baint le gníomhaíocht Chomhphobail sa chás seo mura gcumhdóidh raon 
feidhme reachtaíocht an AE cuid mhór, ar a laghad, de na húdaruithe ginearálta 
onnmhairíochta náisiúnta atá ann cheana.
I bhfianaise pléití le foghrúpa na Meithle ar Earraí Dé-Úsáide maidir le UGOCanna nua, 
foghrúpa a lean de bheith ag obair faoi uachtaránacht na Portaingéile, tig leis an gCoimisiún 
anois togra le haghaidh údaruithe ginearálta nua ón gComhphobail le haghaidh ítimí áirithe 
íogaire dé-úsáide lena n-onnmhairiú chuig tíortha áirithe neamhíogaire a thíolacadh don 
Chomhairle. Cumhdaíonn an dréacht-togra sé gcinn de UGOCanna nua. I gcomparáid leis an 
méid a theastaigh ón bhfoghrúpa maidir le UGOCanna nua, tá roinnt tíortha agus ítimí breise 
sa togra seo agus tá roinnt athruithe ar na coinníollacha maidir leis na húdaruithe a úsáid.

An togra ón gCoimisiúin

I bhfianaise an méid thuas, ba cheart sé chinn d'iarscríbhinní nua a chur le Rialachán (CE) 
Uimh. 1334/2000 agus Airteagail 6 agus 7 a leasú dá réir.

2008/0249 (ACC)

Togra le haghaidh

RIALACHÁIN ÓN gCOMHAIRLE

lena leasaítear Rialachán (CE) Uimh. 1334/2000 lena mbunaítear córas Comhphobail 
chun onnmhairiú ítimí agus teicneolaíochtaí dé-úsáide a rialú 

TÁ COMHAIRLE AN AONTAIS EORPAIGH,
Ag féachaint don Chonradh ag bunú an Chomhphobail Eorpaigh, agus go háirithe 
Airteagal 133 de,
Ag féachaint don togra ón gCoimisiún,

De bharr an méid seo a leanas:
(1) I Rialachán (CE) Uimh. 1334/2000 ón gComhairle an 22 Meitheamh 2000 lena 

mbunaítear córas Comhphobail chun onnmhairiú ítimí agus teicneolaíochtaí1 dé-úsáide 
a rialú, ceanglaítear ítimí dé-úsáide (lena n-áirítear bogearraí agus teicneolaíocht) a 
bheith faoi réir rialú éifeachtach agus iad á n-onnmhairiú ón gComhphobal.

(2) Is inmhianaithe rialuithe aonfhoirmeacha comhsheasmhacha a bhaint amach ar fud an 
Chomhphobail d'fhonn iomaíocht éagórach i measc onnmhaireoirí an Chomhphobail a 
sheachaint agus d'fhonn rialuithe éifeachtach slándála a áirithiú sa Chomhphobal. 

(3) Ina Theachtaireacht dar dáta 18 Nollaig 20062, mhol an Coimisiún Údaruithe 
Ginearálta Onnmhairíochta nua ón gComhphobal a chruthú d'fhonn an córas dlí atá 
ann faoi láthair a shimpliú, iomaíocht an tionscail a fheabhsú, agus cothromaíocht a 
bhaint amach d'onnmhaireoirí uile an Chomhphobail agus ítimí áirithe á n-onnmhairiú 
acu chuig cinn scríbe áirithe. 

(4) D'fhonn Údaruithe Ginearálta Onnmhairíochta nua ón gComhphobal a chruthú i gcás 
ítimí neamhíogaire dé-úsáide a onnmhaireofar chuig tíortha neamhíogaire, is gá 
forálacha ábhartha Rialachán (CE) Uimh. 1334/2000 a leasú trí Iarscríbhinní nua a 
chur leis.

(5) Ba cheart caoi a bheith ag údaráis inniúla an Bhallstáit ina bhfuil an t-onnmhaireoir 
bunaithe gan cead a thabhairt na húdaruithe ginearálta onnmhairíochta nua ón 
gComhphobal a bhforáiltear dóibh sa Rialachán seo a úsáid más rud é gur cuireadh
smachtbhannaí ar an onnmhaireoir maidir le cion a bhaineann le honnmhairiú, ar cion 
é is inphionósaithe le haistarraingt an chirt na húdaruithe sin a úsáid. 

(6) Ba cheart Rialachán (CE) Uimh. 1334/2000 a leasú dá réir,

                                               
1 IO L 159, 30.6.2000, lch. 1. 
2 COIM (2006) 828 leagan deireanach.

TAR ÉIS AN RIALACHÁN SEO A GHLACADH:

Airteagal 1
Leasaítear Rialachán (CE) Uimh. 1334/2000 mar a leanas:

(1) Leasaítear Airteagal 6 mar a leanas:
(a) Cuirtear an méid seo a leanas in ionad mhír 1:

“1. Bunaítear leis an Rialachán seo údaruithe ginearálta onnmhairíochta nua ón 
gComhphobal i gcás onnmhairí áirithe mar atá leagtha amach in Iarscríbhinní IIa–
IIg.
Is féidir le húdaráis inniúla an Bhallstáit ina bhfuil an t-onnmhaireoir bunaithe diúltú 
cead a thabhairt na húdaruithe sin a úsáid más rud é gur cuireadh smachtbhannaí ar 
an onnmhaireoir maidir le cion a bhaineann le honnmhairiú, ar cion é is 
inphionósaithe le haistarraingt an chirt na húdaruithe sin a úsáid. 
Déanfaidh na Ballstáit ainmneacha na n-onnmhaireoirí náisiúnta a bhfuil toirmeasc 
orthu an t-údarú a úsáid agus an tréimhse a mbeidh feidhm ag an toirmeasc sin lena 
linn de réir an smachtbhanna a gearradh faoin gcóras náisiúnta a chur in iúl don 
Choimisiún agus d'údaráis inniúla na mBallstát." 

(b) Cuirtear an méid seo a leanas in ionad mhír 3:

“3. Ní áireofar na hítimí atá liostaithe in Iarscríbhinn IIh mar chuid d'údarú 
ginearálta."

(2) Cuirtear an méid seo a leanas in ionad na chéad abairte d'Airteagal 7(1):
“1. Más rud é, i gcás ítimí dé-úsáide ar cuireadh iarratas isteach ina leith ar údarú 
onnmhairíochta aonair chuig ceann scríbe nach bhfuil liostaithe in Iarscríbhinn IIa, 
nó chuig aon cheann scríbe i gcás ítimí dé-úsáide atá liostaithe in Iarscríbhinn IV, go 
bhfuil nó go mbeidh siad lonnaithe i gceann amháin nó níos mó de na Ballstáit, 
amach ón mBallstát ina ndearnadh an t-iarratas, tabharfar sin le fios san iarratas."

(3) Leasaítear na hIarscríbhinní mar seo a leanas:
(a) Athuimhrítear Iarscríbhinn II mar Iarscríbhinn IIa agus leasaítear mar a leanas 

í:
(i) Cuirtear an méid seo a leanas in ionad Chuid 1, mír 2:

"Gach ítim dé-úsáide atá sonraithe in aon cheann d'iontrálacha Iarscríbhinn I a 
ghabhann leis an Rialachán seo amach uathu sin atá liostaithe in Iarscríbhinn IIh." 

(ii) scriostar Cuid 2;
(iii) Athuimhrítear Cuid 3 mar Chuid 2.

(b) Cuirtear isteach Iarscríbhinní IIb–IIh mar a leagtar amach iad san 
Iarscríbhinn a ghabhann leis an Rialachán seo.

Airteagal 2
Tiocfaidh an Rialachán seo i bhfeidhm an tríochadú lá tar éis lá a fhoilsithe in Iris Oifigiúil an 
Aontais Eorpaigh.

Arna dhéanamh sa Bhruiséil, 

Thar ceann na Comhairle
An tUachtarán

IARSCRÍBHINN 
"IARSCRÍBHINN IIb

ÚDARÚ GINEARÁLTA ONNMHAIRÍOCHTA Uimh. EU002 ÓN gCOMHPHOBAL 
Lastais ar luach íseal

An t-údarás eisiúna: an Comhphobal Eorpach
Cuid 1 

1-1) Tá an t-údarú ginearálta onnmhairíochta seo i gcomhréir le hAirteagal 6(1) agus tá sé 
bailí ar fud an Chomhphobail faoi réir na bhforálacha a leanas den údarú:
Aon earra atá sonraithe in aon cheann d'iontrálacha Iarscríbhinn I a ghabhann leis an 
Rialachán seo, amach uathu sin atá liostaithe i gCuid 1.2 thíos, féadfaidh aon onnmhaireoir 
atá bunaithe in aon Bhallstát iad a onnmhairiú ón gComhphobal Eorpach chuig aon cheann 
scríbe in aon tír atá sonraithe i gCuid 2 thíos.
1-2) Ítimí atá eisiata:

– Gach ítim atá sonraithe in Iarscríbhinn IIh a ghabhann leis an Rialachán seo,
– Gach ítim i gcatagóirí D agus E agus ítimí atá sonraithe in 

– 1A002a
– 1A004

– 1C012a
– 1C227

– 1C228
– 1C229

– 1C230
– 1C231

– 1C236
– 1C237

– 1C240
– 1C350

– 1C450
– 5A001b5

– 5A002
– 5B002

– 6A001a2a1
– 6A001a2a5

– 6A002a1c
– 6A008l3

– 8A001b

– 8A001d

– 9A011

Cuid 2 – Tíortha cinn scríbe
Tá an t-údarú onnmhairíochta bailí i gcás onnmhairí chuig na cinn scríbe a leanas:

An Airgintín

An Bhrasaíl
An Íoslainn

An Afraic Theas

An Chóiré Theas
An Tuirc

Cuid 3 – Coinníollacha agus ceanglais a bhaineann le húsáid an údaraithe seo
1. Is iad na honnmhaireoirí ag a bhfuil stádas Oibreora Eacnamaíoch Údaraithe chun 

críocha slándála agus sábháilteacha arna dheonú ag Ballstát ar bhonn Airteagal 5a de 
Rialachán (CEE) Uimh. 2913/92 ón gComhairle an 12 Meán Fómhair 1992 ag bunú 
Chód Custaim an Chomhphobail3, agus Airteagail 14a–14q de Rialachán (CEE) 
Uimh. 2454/93 ón gCoimisiún an 2 Iúil 19934 ag leagan síos a fhorálacha cur chun 
feidhme, agus na honnmhaireoirí sin amháin, a fhéadfaidh ítimí a onnmhairiú faoi 
údarás an údaraithe seo. 

2. Ní údaraíonn an t-údarú seo ítimí a onnmhairiú: 

(1) más rud é gur chuir údaráis inniúla an Bhallstáit ina a bhfuil an 
t-onnmhaireoir bunaithe in iúl don onnmhaireoir sin go bhfuil na hítimí 
ceaptha, nó go bhféadfadh siad a bheith ceaptha, go hiomlán nó i bpáirt, 
(a) lena n-úsáid chun airm cheimiceacha, bhitheolaíocha nó núicléacha nó 

feistí pléascáin núicléacha eile a fhorbairt, a tháirgeadh, a láimhseáil, a 
oibriú, a chothabháil, a stóráil, a bhrath, a shainaithint nó a 
chraobhscaoileadh, nó chun diúracáin a fhorbairt, a tháirgeadh, a 
chothabháil, nó a stóráil ar diúracáin iad is féidir airm den chineál sin 
a sheachadadh,

(b) le haghaidh úsáide deiridh míleata más rud é go bhfuil an tír 
ceannaigh nó an tír cinn scríbe faoi réir trádbhaic arm arna fhorchur le 
Comhsheasamh nó le Gníomhaíocht Chomhpháirteach arna ghlacadh 
ag Comhairle an Aontais Eorpaigh nó le Cinneadh ón OSCE nó arna 
fhorchur le rún cheangailteach ó Chomhairle Slándála na Náisiún 
Aontaithe, nó

(c) lena n-úsáid mar pháirt nó mar chomhghabhálas d'ítimí míleata atá 
liostaithe i liostaí náisiúnta míleata agus a onnmhairíodh ó chríoch an 
Bhallstáit i dtrácht gan údarú nó mar shárú ar údarú arna fhorordú le 
reachtaíocht náisiúnta an Bhallstáit;

(2) más rud é go bhfuil a fhios ag an onnmhaireoir go bhfuil na hítimí i dtrácht 
ceaptha, go hiomlán nó i bpáirt, d'aon cheann de na húsáidí dá dtagraítear i 
bhfomhír (1); nó

                                               
3 IO L 302, 19.10.1992, lch. 1.
4 IO L 253, 11.10.1993, lch. 1.

(3) chuig ceann scríbe atá laistigh de limistéar saor ó chustaim nó chuig stóras 
saor;

(4) mas rud é gur lastas ar luach íseal atá sna hítimí.

3. Beidh ag gabháil le Bosca 44 den Doiciméad Riaracháin Aonair nóta á rá seo: "Tá na 
hítimí seo á n-onnmhairiú faoi Údarú Ginearálta Onnmhairíochta Uimh. EU002 ón 
gComhphobal (Lastais ar Luach Íseal)." 

4. Ní mór d'aon onnmhaireoir a úsáideann an t-údarú seo:

(1) an chéad úsáid den údarú a chur in iúl d'údaráis inniúla an Bhallstáit ina 
bhfuil sé bunaithe (mar atá sainithe in Airteagal 6(6)) tráth nach déanaí ná 30 
lá tar éis dáta an chéad onnmhairithe;

(2) cur in iúl don cheannaitheoir eachtrannach, roimh an onnmhairiú, nach féidir 
na hítimí a bhfuil sé i gceist aige a onnmhairiú de bhun an údaraithe seo a 
ath-onnmhairiú chuig ceann scríbe deiridh i dtír nach Ballstát den 
Chomhphobal Eorpach ná comhroinn Fhrancach thar lear í agus nach bhfuil 
luaite i gCuid 2 den údarú seo.

5. Chun críocha an údaraithe seo, ciallaíonn 'lastas ar luach íseal' ítimí ar cuid d'aon 
ordú onnmhairíochta amháin iad a sheolann onnmhaireoir chuig coinsíní ainmnithe 
agus iad i gcoinsíneacht amháin nó níos mó agus nach mó ná EUR 5 000 a luach 
comhiomlán. Chun na críche sin, ciallaíonn 'luach' an praghas a íoctar leis an 
gcoinsíní; mura bhfuil aon choinsíní ná praghas inchinntithe ann, is é an luach 
staidrimh a úsáidfear. 

6. Ní féidir orduithe a roinnt chun an teorainn luacha a bhaint amach.
7. Srian ar luach bliantúil na n-orduithe: ní fhéadfaidh luach iomlán na n-onnmhairithe 

in aghaidh na bliana féilire ón onnmhaireoir céanna chuig an gcoinsíní céanna 
deiridh nó idirmheánach ar onnmhairithe iad arb é atá iontu tráchtearraí atá aicmithe 
faoi aon iontráil amháin in Iarscríbhinn I, ní fhéadfaidh sé 12 oiread na teorann 
luacha atá leagtha síos san údarú ginearálta onnmhairíochta seo ón gComhphobal a 
shárú. Mar sin féin, níl aon srian ar líon na lastas ar chuntar nach sárófar an luach.

IARSCRÍBHINN IIc

ÚDARÚ GINEARÁLTA ONNMHAIRÍOCHTA Uimh. EU003 ÓN gCOMHPHOBAL
Onnmhairiú tar éis deisiúcháin/athsholáthair
An t-údarás eisiúna: an Comhphobal Eorpach

Cuid 1 – Ítimí 
1-1) Tá an t-údarú ginearálta onnmhairíochta seo i gcomhréir le hAirteagal 6(1) agus 
cumhdaíonn sé na nithe a leanas:

Gach ítim dé-úsáide atá sonraithe in aon cheann d'iontrálacha Iarscríbhinn I amach 
uathu sin atá liostaithe in 1–2 thíos:

a. más ítimí iad a allmhairíodh isteach chuig críoch an Chomhphobail Eorpaigh 
chun críocha cothabhála nó deisiúcháin agus a onnmhairítear chuig an tír 
coinsíneachta gan aon athrú a bheith déanta ar a mbuntréithe, nó

b. más ítimí iad a onnmhairítear chuig an tír coinsíneachta mar mhalairt ar ítimí 
atá ar aon cháilíocht agus ar aon líon leo agus a onnmhairíodh isteach chuig 
críoch an Chomhphobail Eorpaigh lena ndeisiú nó lena n-athsholáthar faoi 
bharánta.

1-2) Ítimí atá eisiata: 

a. Gach ítim atá sonraithe in Iarscríbhinn IIh,
b. Gach ítim i gcatagóirí D agus E agus ítimí atá sonraithe in:

– 1A002a
– 1C012a

– 1C227
– 1C228

– 1C229
– 1C230

– 1C231
– 1C236

– 1C237
– 1C240

– 1C350
– 1C450

– 5A001b5
– 5B002. Trealamh a ceapadh go speisialta chun trealamh nó feidhmeanna 

atá sonraithe in 5A002.a.2–5A002.a.9 a 'fhorbairt' agus/nó a 'tháirgeadh', 
lena n-áirítear trealamh tomhais, tástála, deisiúcháin nó táirgthe.

– 6A001a2a1
– 6A001a2a5

– 6A002a1c

– 6A008l3

– 8A001b
– 8A001d

– 9A011

Cuid 2 – Tíortha cinn scríbe
Tá an t-údarú onnmhairíochta bailí ar fud an Chomhphobail i gcás onnmhairí chuig na cinn 
scríbe a leanas:

An Afraic Theas, Aintillí na hÍsiltíre, an Airgintín, an Algéir, Andóra, Antigua agus Barbúda, 
Aontas na nÉimíríochtaí Arabacha, an Araib Shádach, Aruba, na Bahámaí, Bairéin, an 
Bhanglaidéis, Barbadós, an Bheilís, Beinin, an Bholaiv, an Bhotsuáin, an Bhrasaíl, Brúiné, an 
Bhútáin, Camarún, Catar, an Chóiré Theas, Cósta Ríce, na Críocha Francacha thar lear, Cuáit, 
Djibouti, Doiminice, Eacuadór, an Éigipt, Fidsí, na Filipíneacha, an Ghabúin, an Ghaimbia, 
Ghana, an Ghraonlainn, an Ghuáin, an Ghuine Mheánchiorclach, Giobráltar, Greanáda, 
Guadalúip, Guáin na Fraince, Guam, Guatamala, Guine-Bissau, Hondúras, an India, an Indinéis, 
an Iordáin, an Íoslainn, Iosrael, Leosóta, Lichtinstéin, Macao, Madagascar, Mailí, an Mhalaeisia, 
an Mhaláiv, Maracó, Martainíc, Meicsiceo, Monacó, Montsarat, an Namaib, Nicearagua, an 
Nigéir, an Nígir, an Nua-Chaladóin, Nua-Ghuine Phapua, Oileáin Bhriotanacha na Maighdean, 
Oileáin Chomóra, Oileáin Fháclainne, Oileáin Fharó, Oileáin Mhaildíve, Oileáin Mheiriceánacha 
na Maighdean, Oileán Mhuirís, Oileáin Sholomón, Oileán na Tríonóide agus Tobága, Oileáin na 
dTurcach agus Caico, Óman, Panama, Peiriú, an Phoblacht Dhoiminiceach, Pórtó Ríce, Rinn 
Verde, an Rúis, Sainréigiún Riaracháin Hong Cong, Samó, San Críostóir Nimheas, San Héilin, 
San Mairíne, São Tomé e Príncipe, na Séiséil, Singeapór, Srí Lanca, St Vincent, an tSuasalainn, 
Suranam, an Téalainn, an Téaváin, Tóga, an tSalvadóir, an tSeineagáil, an tSile, an tSín, an 
Túinéis, an Tuirc, Uragua, Vanuatú, Veiniséala.

Cuid 3 — Coinníollacha agus ceanglais a bhaineann leis an údarú seo a úsáid
1. Ní fhéadfar an t-údarú ginearálta seo a úsáid go dtí go ndéanfar an t-onnmhairiú 

tosaigh faoi údarú ginearálta onnmhairíochta ón gComhphobal nó go dtí go 
ndeonfaidh údaráis inniúla an Bhallstáit ina raibh an bun-onnmhaireoir bunaithe 
údarú tosaigh onnmhairíochta chun ítimí a onnmhairiú a ath-allmhairíodh ina dhiaidh 
sin isteach sa Chríoch Chustaim lena ndeisiú nó lena n-athsholáthar faoi bharánta, 
mar atá sainithe thíos. 

2. Ní údaraíonn an t-údarú seo ítimí a onnmhairiú: 
(1) más rud é gur chuir údaráis inniúla an Bhallstáit ina a bhfuil an 

t-onnmhaireoir bunaithe in iúl don onnmhaireoir sin go bhfuil na hítimí 
ceaptha, nó go bhféadfadh siad a bheith ceaptha, go hiomlán nó i bpáirt, 

(a) lena n-úsáid chun airm cheimiceacha, bhitheolaíocha nó núicléacha nó 
feistí pléascáin núicléacha eile a fhorbairt, a tháirgeadh, a láimhseáil, a 
oibriú, a chothabháil, a stóráil, a bhrath, a shainaithint nó a 
chraobhscaoileadh, nó chun diúracáin a fhorbairt, a tháirgeadh, a 
chothabháil, nó a stóráil ar diúracáin iad ar féidir leo airm den chineál 
sin a sheachadadh,

(b) le haghaidh úsáide deiridh míleata más rud é go bhfuil an tír 
ceannaigh nó an tír cinn scríbe faoi réir trádbhaic arm arna fhorchur le 
Comhsheasamh nó le Gníomhaíocht Chomhpháirteach arna ghlacadh 

ag Comhairle an Aontais Eorpaigh nó le Cinneadh ón OSCE nó arna 
fhorchur le rún cheangailteach ó Chomhairle Slándála na Náisiún 
Aontaithe, nó

(c) lena n-úsáid mar pháirt nó mar chomhghabhálas d'ítimí míleata atá 
liostaithe sa liosta náisiúnta míleata agus a onnmhairíodh ó chríoch an 
Bhallstáit i dtrácht gan údarú nó mar shárú ar údarú arna fhorordú le 
reachtaíocht náisiúnta an Bhallstáit;

(2) más rud é go bhfuil a fhios ag an onnmhaireoir go bhfuil na hítimí i dtrácht 
ceaptha, go hiomlán nó i bpáirt, d'aon cheann de na húsáidí dá dtagraítear i 
bhfomhír (1);

(3) más rud é go n-onnmhairítear na hítimí ábhartha chuig limistéar saor ó 
chustaim nó chuig stóras saor atá suite i gceann scríbe atá cumhdaithe faoin 
údarú seo;

(4) i gcás idirbhirt atá, go bunúsach, comhionann, agus ar cúlghaireadh an 
t-údarú tosaigh lena aghaidh. 

3. Ar aon cheann de na hearraí a onnmhairiú dóibh de bhun an údaraithe seo, ní mór 
d'onnmhaireoirí: 

(1) uimhir thagartha an údaraithe onnmhairíochta tosaigh ar an dearbhú 
onnmhairíochta custaim agus an Ballstát a dheonaigh an t-údarú a lua. Ba 
cheart í seo, mar aon leis an uimhir thagartha AE ón CFAE, a lua i mbosca 44 
den doiciméad aonair riaracháin;

(2) fianaise dhoiciméadach a thabhairt d'oifigigh chustaim, má iarrtar é, a léiríonn 
an dáta a allmhairíodh na hearraí isteach san Aontas Eorpach agus aon 
deisiúchán a rinneadh orthu sa Chomhphobal Eorpach, agus a léiríonn go 
bhfuil na hítimí á seoladh ar ais chuig an duine agus an tír ónar allmhairíodh 
iad chuig an gComhphobal Eorpach. 

4. Aon onnmhaireoir a úsáideann an t-údarú seo, ní mór dó an chéad úsáid den údarú a 
chur in iúl d'údaráis inniúla an Bhallstáit ina bhfuil sé bunaithe (mar atá sainithe in 
Airteagal 6(6)) tráth nach déanaí ná 30 lá tar éis dáta an chéad onnmhairithe;

Sainmhínithe
5. Chun críocha an údaraithe seo, ciallaíonn 'deisiú' fabhtanna inleigheasta a chur ina 

gceart, agus obair chothabhála nó athchóirithe. Féadfaidh feabhsuithe teagmhasacha 
ar na bunearraí a bheith ag baint leis seo, mar shampla, comhghabhálas 
nua-aimseartha athsholáthair a úsáid nó caighdeáin tógála níos úire a chur i bhfeidhm 
ar mhaithe le hiontaofacht nó sábhailteacht, ar chuntar nach bhfeabhsóidh siad cumas 
feidhmeach na n-ítimí ná nach gcuirfidh siad feidhmeanna breise leo. Féadfaidh 
feabhsuithe de chineál maisitheach, agus den chineál sin amháin, e.g. péinteáil, a 
bheith i gceist freisin. 

6. Chun críche an údaraithe seo, ní chumhdaíonn 'athsholáthar faoi bharánta' aon 
fheabhsú ar chumas feidhmeach na mbunearraí ná feidhmeanna nua ná breise a chur 
leo. 

IARSCRÍBHINN IId

ÚDARÚ GINEARÁLTA ONNMHAIRÍOCHTA Uimh. EU004 ÓN gCOMHPHOBAL
Onnmhairiú sealadach le haghaidh taispeántas nó aonach

An t-údarás eisiúna: an Comhphobal Eorpach

Cuid 1 
1. Tá an t-údarú ginearálta onnmhairíochta é seo i gcomhréir le hAirteagal 6(1).
2. Faoi réir na bhforálacha a leanas den údarú seo, féadfar aon earra atá sonraithe in aon 

cheann d'iontrálacha Iarscríbhinn I, amach uathu sin atá liostaithe i mír 3 thíos, a 
onnmhairiú go sealadach ón gComhphobal le haghaidh taispeántas nó aonach (go 
ceann tréimhse nach faide ná trí mhí); tá na hearraí le hath-allmhairiú gan athrú ar ais  
chuig críoch an Chomhphobail.

3. Ítimí atá eisiata
a. Gach ítim atá sonraithe in Iarscríbhinn IIh,

b. Gach ítim i gcatagóirí D agus E agus ítimí atá sonraithe in:
– 1A002a

– 1B001
– 1C002.b.4

– 1C010
– 1C012.a

– 1C227
– 1C228

– 1C229
– 1C230

– 1C231
– 1C236

– 1C237
– 1C240

– 1C350
– 1C450

Catagóir 3 — Earraí leictreonacha
– 3A001.a.2, a.5

Catagóir 5 — Teileachumarsáid agus slándáil faisnéise
– 5A001b5

– 5A002. Amach ó bhonnstaisiúin tráchtála i gcomhair cumarsáide raidió 
sibhialtaí nach féidir teileachumarsáid a chriptiú, ach amháin tríd an 
gcomhéadán aeir nó le haghaidh oibríochtaí an bhonnstáitisúin, cúrsaí 
riaracháin, cothabhála, nó feidhmeanna soláthair. 

– 5B002. Trealamh a ceapadh go speisialta chun trealamh nó feidhmeanna 
atá sonraithe in 5A002.a.2–5A002.a.9 a 'fhorbairt' agus/nó a 'tháirgeadh', 
lena n-áirítear trealamh tomhais, tástála, deisiúcháin nó táirgthe. 

Catagóir 6 — Braiteoirí agus léasair
– 6A001

– 6A002a
– 6A008l3

– 8A001b
– 8A001d

– 9A011

Cuid 2 – Tíortha cinn scríbe
Tá an t-údarú onnmhairíochta seo bailí ar fud an Chomhphobail i gcás onnmhairí chuig na 
cinn scríbe a leanas:

An Afraic Theas

An Airgintín

An Araib Shádach

Bairéin

An Bholaiv
An Bhrasaíl

Brúiné

Catar

An Chóiré Theas
Cuáit

Eacuadór

An Éigipt

An Iordáin

An Íoslainn

An Mhalaeisia
Maracó

Meicsiceo
Na hOileáin Fhilipíneacha 



GA 15 GA

Oileán Mhuirís

Oman

An Rúis 

Sainréigiún Riaracháin Hong Cong

An tSile

An tSín

Singeapór

An Túinéis

An Tuirc

An Úcráin

Cuid 3 — Coinníollacha agus ceanglais a bhaineann leis an údarú seo a úsáid
1. Ní údaraíonn an t-údarú seo ítimí a onnmhairiú: 

(1) más rud é gur chuir údaráis inniúla an Bhallstáit ina a bhfuil an 
t-onnmhaireoir bunaithe in iúl don onnmhaireoir sin go bhfuil na hítimí 
ceaptha, nó go bhféadfadh siad a bheith ceaptha, go hiomlán nó i bpáirt, 
(a) lena n-úsáid chun airm cheimiceacha, bhitheolaíocha nó núicléacha nó 

feistí pléascáin núicléacha eile a fhorbairt, a tháirgeadh, a láimhseáil, a 
oibriú, a chothabháil, a stóráil, a bhrath, a shainaithint nó a 
chraobhscaoileadh, nó chun diúracáin a fhorbairt, a tháirgeadh, a 
chothabháil, nó a stóráil ar diúracáin iad ar féidir leo airm den chineál 
sin a sheachadadh.

(b) le haghaidh úsáide deiridh míleata más rud é go bhfuil an tír 
ceannaigh nó an tír cinn scríbe faoi réir trádbhaic arm arna fhorchur le 
Comhsheasamh nó le Gníomhaíocht Chomhpháirteach arna ghlacadh 
ag Comhairle an Aontais Eorpaigh nó le Cinneadh ón OSCE nó arna 
fhorchur le rún cheangailteach ó Chomhairle Slándála na Náisiún 
Aontaithe, nó

(c) lena n-úsáid mar pháirt nó mar chomhghabhálas d'ítimí míleata atá 
liostaithe sa liosta náisiúnta míleata agus a onnmhairíodh ó chríoch an 
Bhallstáit i dtrácht gan údarú nó mar shárú ar údarú arna fhorordú le 
reachtaíocht náisiúnta an Bhallstáit;

(2) más rud é go bhfuil a fhios ag an onnmhaireoir go bhfuil na hítimí i dtrácht 
ceaptha, go hiomlán nó i bpáirt, d'aon cheann de na húsáidí dá dtagraítear i 
Airteagail 4(1) agus 4(2);

(3) más rud é go n-onnmhairítear na hítimí ábhartha chuig limistéar saor ó 
chustaim nó chuig stóras saor atá suite i gceann scríbe atá cumhdaithe faoin 
údarú seo;

(4) más rud é gur chuir údarás inniúil in iúl don onnmhaireoir, nó gur fhionn sé ar 
bhealach eile é (e.g. san fhaisnéis a fuair sé ón monaróir), go ndearna an 
t-údarás inniúil na hítimí i dtrácht a aicmiú mar ítimí a bhfuil an leibhéal  
cosanta CONFIDENTIEL UE acu, nó leibhéal níos airde, nó, nuair is 
iomchuí, go bhfuil aicmiú náisiúnta cosanta coibhéiseach acu.

2. Beidh ag gabháil le Bosca 44 den Doiciméad Riaracháin Aonair nóta á rá seo: "Tá na 
hítimí seo á n-onnmhairiú faoi Údarú Ginearálta Onnmhairíochta Uimh. EU004 ón 
gComhphobal (Onnmhairiú sealadach le haghaidh taispeántas nó aonach)."

3. Aon onnmhaireoir a úsáideann an t-údarú ginearálta seo, ní mór dó an chéad úsáid 
den údarú a chur in iúl d'údaráis inniúla an Bhallstáit ina bhfuil sé bunaithe (mar atá 
sainithe in Airteagal 6(6)) tráth nach déanaí ná 30 lá tar éis dáta an chéad 
onnmhairithe;
Léiriú 

4. Chun críocha an údaraithe seo, ciallaíonn 'taispeántas' aon taispeántas trádála nó 
tionsclaíoch, nó aon aonach nó seó nó taispeántas poiblí chomhchosúil, nach 
n-eagraítear chun críocha príobháideacha, i siopaí nó in áitreabh gnó d'fhonn táirgí 
eachtrannacha a dhíol, ar ócáid í a bhfanann na táirgí faoi rialú custaim lena linn.

IARSCRÍBHINN IIe

ÚDARÚ GINEARÁLTA ONNMHAIRÍOCHTA Uimh. EU005 ÓN gCOMHPHOBAL
Ríomhairí agus trealamh gaolmhar

An t-údarás eisiúna: an Comhphobal Eorpach
Cuid 1

Tá an t-údarú onnmhairíochta seo i gcomhréir le hAirteagal 6(1) agus cumhdaíonn sé na nithe 
a leanas:

1. Ríomhairí digiteacha atá sonraithe in 4A003a nó 4A003b agus a bhfuil 
'Buaicfheidhmíocht Choigeartaithe' ('APP') acu nach mó ná 0.8 TeraFLOP ualaithe.

2. Cóimeálacha leictreonacha atá sonraithe in 4A003c agus a ceapadh agus a 
coigeartaíodh go speisialta chun feidhmíocht a fheabhsú trí phróiseálaithe a 
chomhbhailiú sa chaoi is nach sáróidh APP an chomhbhailiúcháin 0.8 TeraFLOP 
ualaithe.

3. Páirteanna spártha, lena n-áirítear micreaphróiseálaithe i gcomhair an trealaimh 
thuasluaite, más rud é go bhfuil siad sonraithe in 4A003a, 4A003b or 4A003c agus 
nach bhfeabhsaíonn siad feidhmíocht an trealaimh sa chaoi is go sáróidh a APP 0.8 
TeraFLOP ualaithe.

4. Ítimí a bhfuil cur síos orthu in iontrálacha 3A001.a.5, 4A003.e, 4A003.g. 

Cuid 2 – Tíortha cinn scríbe
Tá an t-údarú onnmhairíochta bailí ar fud an Chomhphobail i gcás onnmhairí chuig na cinn 
scríbe a leanas:

An Afraic Theas, Aintillí na hÍsiltíre, an Airgintín, an Algéir, Andóra, Antigua agus 
Barbúda, Aontas na nÉimíríochtaí Arabacha, an Araib Shádach, Aruba, na Bahámaí, 
Bairéin, an Bhanglaidéis, Barbadós, Beinin, an Bheilís, an Bholaiv, an Bhotsuáin, an 
Bhrasaíl, Brúiné, an Bhútáin, Camarún, Catar, an Chóiré Theas, Cósta Ríce, an 
Chróit, na críocha Francacha thar lear, Cuáit, Djibouti, Doiminice, Eacuadór, an 
Éigipt, Fidsí, na Filipíneacha, an Ghabúin, an Ghaimbia, Giobráltar, an Ghraonlainn, 
Greanáda, Guadalúip, an Ghuáin, Guáin na Fraince, Guam, Guatamala, Guine-
Bissau, an Ghuine Mheánchiorclach, Hondúras, an India, an Indinéis, an Iordáin, an 
Íoslainn, Iosrael, Leosóta, Lichtinstéin, Macao, Madagascar, Mailí, an Mhalaeisia, an 
Mhaláiv, Maracó, Martainíc, Meicsiceo, an Mholdóiv, Monacó, an Mhongóil, 
Montsarat, an Namaib, Nicearagua, an Nigéir, an Nígir, an Nua-Chaladóin, 
Nua-Ghuine Phapua, Oileáin Bhriotanacha na Maighdean, Oileáin Chomóra, Oileáin 
Fháclainne, Oileáin Fharó, Oileáin Mhaildíve, Oileáin Mheiriceánacha na 
Maighdean, Oileán Mhuirís, Oileáin Sholomón, Oileán na Tríonóide agus Tobága, 
Oileáin na dTurcach agus Caico, Óman, Panama, Peiriú, an Phoblacht 
Dhoiminiceach, Pórtó Ríce, Rinn Verde, an Rúis, Sainréigiún Riaracháin Hong 
Cong, an tSalvadóir, Samó, San Críostóir Nimheas, San Héilin, San Mairíne, São 
Tomé e Príncipe, an tSeineagáil, na Séiséil, an tSile, an tSín, Singeapór, Srí Lanca, St 
Vincent, an tSuasalainn, Suranam, an Téalainn, an Téaváin, Tóga, an Túinéis, an 
Tuirc, an Úcráin, Uragua, Vanuatú, Veiniséala 

Cuid 3 — Coinníollacha agus ceanglais a bhaineann leis an údarú seo a úsáid
1. Ní cheadaíonn an t-údarú seo ítimí a onnmhairiú: 

(1) más rud é gur chuir údaráis inniúla an Bhallstáit ina a bhfuil an 
t-onnmhaireoir bunaithe in iúl don onnmhaireoir sin go bhfuil na hítimí 
ceaptha, nó go bhféadfadh siad a bheith ceaptha, go hiomlán nó i bpáirt, 

(a) lena n-úsáid chun airm cheimiceacha, bhitheolaíocha nó núicléacha nó 
feistí pléascáin núicléacha eile a fhorbairt, a tháirgeadh, a láimhseáil, a 
oibriú, a chothabháil, a stóráil, a bhrath, a shainaithint nó a 
chraobhscaoileadh, nó chun diúracáin a fhorbairt, a tháirgeadh, a 
chothabháil, nó a stóráil ar diúracáin iad ar féidir leo airm den chineál 
sin a sheachadadh,

(b) le haghaidh úsáide deiridh míleata más rud é go bhfuil an tír 
ceannaigh nó an tír cinn scríbe faoi réir trádbhaic arm arna fhorchur le 
Comhsheasamh nó le Gníomhaíocht Chomhpháirteach arna ghlacadh 
ag Comhairle an Aontais Eorpaigh nó le Cinneadh ón OSCE nó arna 
fhorchur le rún cheangailteach ó Chomhairle Slándála na Náisiún 
Aontaithe, nó

(c) lena n-úsáid mar pháirt nó mar chomhghabhálas d'ítimí míleata atá 
liostaithe sa liosta náisiúnta míleata agus a onnmhairíodh ó chríoch an 
Bhallstáit i dtrácht gan údarú nó mar shárú ar údarú arna fhorordú le 
reachtaíocht náisiúnta an Bhallstáit;

(2) más rud é go bhfuil a fhios ag an onnmhaireoir go bhfuil na hítimí i dtrácht 
ceaptha, go hiomlán nó i bpáirt, d'aon cheann de na húsáidí dá dtagraítear i 
Airteagail 4(1) agus 4(2);

(3) más rud é go n-onnmhairítear na hítimí ábhartha chuig limistéar saor ó 
chustaim nó chuig stóras saor atá suite i gceann scríbe atá cumhdaithe faoin 
údarú seo.

2. Ní mór d'aon onnmhaireoir a úsáideann an t-údarú seo: 
(1) an chéad úsáid den údarú a chur in iúl d'údaráis inniúla an Bhallstáit ina 

bhfuil sé bunaithe (mar atá sainithe in Airteagal 6(6)) tráth nach déanaí ná 30 
lá tar éis dáta an chéad onnmhairithe;

(2) a chur in iúl don cheannaitheoir eachtrannach, roimh an onnmhairiú, nach 
féidir na hítimí a bhfuil sé i gceist aige a onnmhairiú de bhun an údaraithe seo 
a ath-onnmhairiú chuig ceann scríbe deiridh i dtír nach Ballstát den 
Chomhphobal Eorpach ná comhroinn Fhrancach thar lear í agus nach bhfuil 
luaite i gCuid 2 den údarú seo. 

IARSCRÍBHINN IIf

ÚDARÚ GINEARÁLTA ONNMHAIRÍOCHTA Uimh. EU006 ÓN gCOMHPHOBAL
Teileachumarsáid agus Slándáil Faisnéise

An t-údarás eisiúna: an Comhphobal Eorpach
Cuid 1 – Ítimí  

Tá an t-údarú onnmhairíochta seo i gcomhréir le hAirteagal 6(1) agus cumhdaíonn sé na nithe 
a leanas:

1. Na hítimí a leanas a bhaineann le Catagóir 5, Cuid l:
(a) ítimí, lena n-áirítear comhghabhálas agus oiriúntaí dá gcuid a ceapadh 

nó a forbraíodh go speisialta agus atá sonraithe in 5A001b Uimh. 2 
agus 5A001c agus 5A001d.

(b) ítimí atá sonraithe in 5B001 agus 5D001, i gcás trealaimh tástála, 
chigireachta agus táirgthe agus bogearraí i gcás ítimí atá sonraithe faoi 
(a).

2. Teicneolaíocht atá á rialú ag 5E001a, nuair atá gá léi chun ítimí a shuiteáil, a oibriú 
agus a chothabháil atá sonraithe faoi 1 agus atá ceaptha don choinsíní deiridh céanna.

3. Ítimí, lena n-áirítear comhghabhálas agus oiriúntaí a ceapadh nó a forbraíodh go 
speisialta chuige sin agus atá sonraithe in gCatagóir 5, Cuid 2A–2D  (Slándáil 
Faisnéise), mar a leanas: 

(a) ítimí atá sonraithe sna hiontrálacha a leanas ach amháin má ceapadh 
nó má coigeartaíodh a bhfeidhmeanna cripteagraifeacha ar mhaithe le 
húsáideoirí deiridh rialtais laistigh den Chomhphobal Eorpach:

– 5A002a1;

– bogearraí in iontráil 5D002c1 ag a bhfuil tréithe an trealaimh  
in iontráil 5A002a1, nó a chomhlíonann nó a ionsamhlaíonn 
feidhmeanna an trealaimh sin.

(c) trealamh atá sonraithe in 5B002 i gcás ítimí dá dtagraítear faoi (a);

(d) bogearraí ar cuid de threalamh iad a bhfuil a dtréithe nó a 
bhfeidhmeanna sonraithe faoi (b).

4. Teicneolaíocht chun earraí atá sonraithe in 3(a)–3(c) a úsáid.

Cuid 2 – Tíortha cinn scríbe
Tá an t-údarú onnmhairíochta seo bailí ar fud an Chomhphobail i gcás onnmhairí chuig na 
cinn scríbe a leanas:

An Airgintín
An Afraic Theas

An Chóiré Theas
An Chróit 

An Rúis
An Tuirc

An Úcráin

Cuid 3 — Coinníollacha agus ceanglais a bhaineann leis an údarú seo a úsáid
1. Ní cheadaíonn an t-údarú seo ítimí a onnmhairiú:

(1) más rud é gur chuir údaráis inniúla an Bhallstáit ina a bhfuil an 
t-onnmhaireoir bunaithe in iúl don onnmhaireoir sin go bhfuil na hítimí 
ceaptha, nó go bhféadfadh siad a bheith ceaptha, go hiomlán nó i bpáirt, 
(a) lena n-úsáid chun airm cheimiceacha, bhitheolaíocha nó núicléacha nó 

feistí pléascáin núicléacha eile a fhorbairt, a tháirgeadh, a láimhseáil, a 
oibriú, a chothabháil, a stóráil, a bhrath, a shainaithint nó a 
chraobhscaoileadh, nó chun diúracáin a fhorbairt, a tháirgeadh, a 
chothabháil, nó a stóráil ar diúracáin iad ar féidir leo airm den chineál 
sin a sheachadadh.

(b) le haghaidh úsáide deiridh míleata más rud é go bhfuil an tír 
ceannaigh nó an tír cinn scríbe faoi réir trádbhaic arm arna fhorchur le 
Comhsheasamh nó le Gníomhaíocht Chomhpháirteach arna ghlacadh 
ag Comhairle an Aontais Eorpaigh nó le Cinneadh ón OSCE nó arna 
fhorchur le rún cheangailteach ó Chomhairle Slándála na Náisiún 
Aontaithe, nó

(c) lena n-úsáid mar pháirt nó mar chomhghabhálas d'ítimí míleata atá 
liostaithe sa liosta náisiúnta míleata agus a onnmhairíodh ó chríoch an 
Bhallstáit i dtrácht gan údarú nó mar shárú ar údarú arna fhorordú le 
reachtaíocht náisiúnta an Bhallstáit;

(2) más rud é go bhfuil a fhios ag an onnmhaireoir go bhfuil na hítimí i dtrácht 
ceaptha, go hiomlán nó i bpáirt, d'aon cheann de na húsáidí dá dtagraítear i 
Airteagail 4(1) agus 4(2).

2. Ní fhéadfar an t-údarú seo a úsáid más rud é go n-onnmhairítear na hítimí ábhartha 
chuig limistéar saor ó chustaim nó chuig stóras saor atá suite i gceann scríbe atá 
cumhdaithe faoin údarú seo.

3. Ní mór d'aon onnmhaireoir a úsáideann an t-údarú seo: 

(1) an chéad úsáid den údarú a chur in iúl d'údaráis inniúla an Bhallstáit ina 
bhfuil sé bunaithe (mar atá sainithe in Airteagal 6(6)) tráth nach déanaí ná 30 
lá tar éis dáta an chéad onnmhairithe;

(2) cur in iúl don cheannaitheoir eachtrannach, roimh an onnmhairiú, nach féidir 
na hítimí a bhfuil sé i gceist aige a onnmhairiú de bhun an údaraithe seo a 
ath-onnmhairiú chuig ceann scríbe deiridh i dtír nach Ballstát den 
Chomhphobal Eorpach ná comhroinn Fhrancach thar lear í agus nach bhfuil 
luaite i gCuid 2 den údarú seo. 

Sainmhíniú 
4. Is é is úsáideoir deiridh rialtais ann aon roinn, gníomhaireacht nó eintiteas eile 

rialtais lárnach, réigiúnach nó áitiúil agus a chomhlíonann feidhmeanna rialtasacha 
laistigh den Chomhphobal Eorpach.

IARSCRÍBHINN IIg
ÚDARÚ GINEARÁLTA ONNMHAIRÍOCHTA Uimh. EU007 ÓN gCOMHPHOBAL

Ceimiceáin
Cuid 1 – Ítimí 

Tá an t-údarú onnmhairíochta seo i gcomhréir le hAirteagal 6(1) agus cumhdaíonn sé ítimí atá 
ar áireamh in iontrálacha 1C350 (amach ó cheannteidil 4, 23 agus 29) agus 1C450 (amach ó 
cheannteideal a.3) d'Iarscríbhinn I.

Cuid 2 – Tíortha cinn scríbe
Tá an t-údarú  bailí ar fud an Chomhphobail i gcás onnmhairí chuig na cinn scríbe a leanas:

An Afraic Theas, An Airgintín, an Bhanglaidéis, an Bheilís, Beinin, an Bholaiv, an 
Bhrasaíl, Camarún, Cósta Ríce, Doiminice, Eacuadór, Fidsí, an Ghuáin, Guatamala, 
an India, Leosóta, Meicsiceo, an Namaib, Nicearagua, Oileáin Cook, Oileáin 
Mhaildíve, Oileán Mhuirís, Óman, Panama, Peiriú, Poblacht na Cóiré, an Rúis, Saint 
Lucia, an tSalvadóir, na Séiséil, an tSeoirsia, an tSile, an tSuasalainn, Srí Lanca, an 
Tuirc, an Úcráin, Uragua,

Cuid 3 — Coinníollacha úsáide
1. Ní údaraíonn an t-údarú seo ítimí a onnmhairiú:

(1) más rud é gur chuir údaráis inniúla an Bhallstáit ina a bhfuil an 
t-onnmhaireoir bunaithe in iúl don onnmhaireoir sin go bhfuil na hítimí 
ceaptha, nó go bhféadfadh siad a bheith ceaptha, go hiomlán nó i bpáirt, 

(a) lena n-úsáid chun airm cheimiceacha, bhitheolaíocha nó núicléacha nó 
feistí pléascáin núicléacha eile a fhorbairt, a tháirgeadh, a láimhseáil, a 
oibriú, a chothabháil, a stóráil, a bhrath, a shainaithint nó a 
chraobhscaoileadh, nó chun diúracáin a fhorbairt, a tháirgeadh, a 
chothabháil, nó a stóráil ar diúracáin iad is féidir airm den chineál sin 
a sheachadadh.

(b) le haghaidh úsáide deiridh míleata más rud é go bhfuil an tír 
ceannaigh nó an tír cinn scríbe faoi réir trádbhaic arm arna fhorchur le 
Comhsheasamh nó le Gníomhaíocht Chomhpháirteach arna ghlacadh 
ag Comhairle an Aontais Eorpaigh nó le Cinneadh ón OSCE nó arna 
fhorchur le rún cheangailteach ó Chomhairle Slándála na Náisiún 
Aontaithe, nó

(c) lena n-úsáid mar pháirt nó mar chomhghabhálas d'ítimí míleata atá 
liostaithe sa liosta náisiúnta míleata agus a onnmhairíodh ó chríoch an 
Bhallstáit i dtrácht gan údarú nó mar shárú ar údarú arna fhorordú le 
reachtaíocht náisiúnta an Bhallstáit;

(2) más rud é go bhfuil a fhios ag an onnmhaireoir go bhfuil na hítimí i dtrácht 
ceaptha, go hiomlán nó i bpáirt, d'aon cheann de na húsáidí dá dtagraítear i 
Airteagail 4(1) agus 4(2).

2. Ní fhéadfar an t-údarú seo a úsáid más rud é go n-onnmhaireofar na hítimí i dtrácht 
chuig limistéar saor ó chustaim nó chuig stóras saor atá suite i gceann scríbe atá 
cumhdaithe faoin údarú seo.

3. In aon lastas ar leith ní bheidh níos mó ná 20kg d'aon cheann de na hiontrálacha a 
leanas in Iarscríbhinn I a ghabhann leis an Rialachán seo
Na ceannteideal a leanas in 1C350:  3, 5-8, 11-13, 17-19, 21-22, 26-28, 30-36, 38, 
46, 51-52 agus 54.

4. Ní mór d'aon onnmhaireoir a úsáideann an t-údarú seo: 

(1) an chéad úsáid den údarú a chur in iúl d'údaráis inniúla an Bhallstáit ina 
bhfuil sé bunaithe (mar atá sainithe in Airteagal 6(6)) tráth nach déanaí ná 30 
lá tar éis dáta an chéad onnmhairithe;

(2) a chur in iúl don cheannaitheoir eachtrannach, roimh an onnmhairiú, nach 
féidir na hítimí a bhfuil sé i gceist aige a onnmhairiú de bhun an údaraithe seo 
a ath-onnmhairiú chuig ceann scríbe deiridh i dtír nach Ballstát den 
Chomhphobal Eorpach ná comhroinn Fhrancach thar lear í agus nach bhfuil 
luaite i gCuid 2 den údarú seo. 

5. Aon onnmhaireoir a bhfuil sé i gceist aige an t-údarú seo a úsáid caithfidh sé clárú 
roimh an gcéad lastas a loingsiú agus an duine nó an tseirbhís ina chomhlacht a 
ainmniú atá freagrach as raon feidhme agus coinníollacha úsáide an údaraithe seo a 
chomhlíonadh.

6. Aon onnmhaireoir a loingsigh níos mó ná 100kg de na hítimí atá luaite i gCuid 3.3 
chuig an úsáideoir deiridh céanna, ní mór dó é sin a chur in iúl dá údaráis náisiúnta 
inniúla a dhéanfaidh cinntí maidir le húsáid an údaraithe seo le haghaidh lastas 
todhchaí chuig an úsáideoir deiridh sin.

IARSCRÍBHINN IIh

(Liosta dá dtagraítear in Airteagal 6(3) agus in Iarscríbhinn IIa–IId)
Ní i gcónaí a bhíonn tuairisc iomlán sna hiontrálacha ar na hítimí agus ar na nótaí 
gaolmhara in Iarscríbhinn I.  Is in Iarscríbhinn I amháin atá tuairisc iomlán ar na 
hítimí sin.
Ní dhéantar aon difear do chur i bhfeidhm an Nóta Ghinearálta Bogearraí in 
Iarscríbhinn I má luaitear ítim san Iarscríbhinn seo.
– Gach ítim atá sonraithe in Iarscríbhinn IV,
– 0C001 'úráiniam nádúrtha nó 'úráiniam laghdaithe' nó tóiriam i bhfoirm miotail, 

cóimhiotail, cumaisc cheimicigh nó tiúcháin nó aon ábhar eile ina bhfuil aon cheann 
de na nithe sin.

– 0C002 'Ábhar speisialta inscoilte' amach uathu sin atá sonraithe in Iarscríbhinn IV.
– 0D001 'Bogearraí' a ceapadh nó a coigeartaíodh go speisialta chun earraí atá 

sonraithe i gCatagóir 0 a 'fhorbairt', a 'tháirgeadh' nó a 'úsáid', a mhéid a bhaineann 
siad le 0C001 nó leis na hearraí sin in 0C002 atá eisiata ó Iarscríbhinn IV.

– 0E001 'Teicneolaíocht' i gcomhréir leis an Nóta Teicneolaíochta Núicléach chun 
earraí atá sonraithe i gCatagóir 0 a 'fhorbairt', a 'tháirgeadh' nó a 'úsáid', a mhéid a 
bhaineann siad le 0C001 nó leis na hearraí sin in 0C002 atá eisiata ó Iarscríbhinn IV.

– 1A102 Comhghabhálais charbóin-carbóin phirealaithe athsáitithe a ceapadh i 
gcomhair feithiclí láinseála spásárthaí atá sonraithe in 9A004 nó i gcomhair roicéad 
sondála atá sonraithe in 9A104.

– 1C351 Pataiginí daonna, zónóisí agus 'tocsainí'.
– 1C352 Pataigíní ainmhithe.

– 1C353 Eilimintí géiniteacha agus orgánaigh ghéinathraithe.
– 1C354 Pataigíní plandaí.

– 7E104 'Teicneolaíocht' chun sonraí maidir le rialú eitilte, treoraíocht, agus tiomáint a 
chomhtháthú i gcóras bainistíochta eitilte chun córas rothaig roicéid a optamú.

– 9A009.a. Córais hibride tiomána roicéad ar mó ná 1.1MN a n-acmhainn iomlán ríge.
– 9A117 Meicníocht ceann réime, meicníochtaí deighilte agus idirchéimeanna is féidir 

a úsáid i 'diúracáin'.




